
I’w ryddhau ar unwaith: Dydd Iau 12 Mawrth 2009

GRANT Y LOTERI YN SEREN WIB 

AR GYFER DYFODOL MWY HEINI
Mae gordewdra ymhlith plant wedi bod yn un o’r tueddiadau iechyd mwyaf pryderus yng Nghymru yn ystod y ddegawd ddiwethaf, gyda mwy o blant dros bwysau nac erioed o’r blaen. Mae Ysgol Uwchradd Prestatyn yn cymryd rôl weithredol wrth frwydro yn erbyn y duedd hon ac mae wrth ei bodd o dderbyn grant y Loteri o dan y cynllun Arian i Bawb Cymru i helpu gyda’u hymdrechion.
Arian i Bawb Cymru yw un o’r ffyrdd cyflymaf a hawsaf o sicrhau arian y Loteri. Fe lansiwyd y rhaglen yn 2001 ac fe’i cefnogir gan y Gronfa Loteri Fawr a Chronfa Dreftadaeth y Loteri, ac mae wedi dosbarthu grantiau o rhwng £500 a £5,000 i brosiectau treftadaeth, elusennol, amgylcheddol, iechyd ac addysgiadol ar draws Cymru.
Cafodd y grŵp Shooting Stars Street Dancing, sydd wedi derbyn grant o £1,562, ei ffurfio yn benodol i ddarparu ffordd o annog pobl ifanc i ddod yn weithredol ac er mwyn cymryd rhan mewn ymarfer corfforol iach fel rhan o’u bywydau beunyddiol. Er mwyn sicrhau cyfranogiad uchaf posibl bydd yr holl weithgareddau yn cael eu darparu am ddim, nod sydd bellach yn bosibl diolch i’r arian grant.
Cefnogir y prosiect gan y prif athro a’r ysgol ond y mae wedi’i ddatblygu mewn gwirionedd gan grŵp o fyfyrwyr busnes yn yr ysgol. Mae’r grŵp wedi ymgymryd ag ymchwil y farchnad helaeth gyda disgyblion yn yr ysgol a phobl ifanc yn y ganolfan alw i mewn lleol i sicrhau eu bod yn darparu'r math o weithgareddau a fydd yn sicrhau'r lefel uchaf o ymglymiad a diddordeb. Bydd pobl ifanc yn cael y cyfle i gymryd rhan mewn gweithgareddau corfforol, gan gynnwys dawnsio stryd, mewn dosbarthiadau ar ôl ysgol a redir gan y grŵp . 
Mae’r prosiect Shooting Stars yn ymestyn y tu hwnt i ffitrwydd corfforol a bydd yn gweld pobl ifanc yn chwarae rhan yn yr ŵyl gymunedol leol ac yn manteisio ar y cyfle i arddangos eu sgiliau newydd. Cred trefnwyr y prosiect y bydd yr ymdriniaeth hon nid yn unig yn helpu i fynd i’r afael â phroblem gynyddol o ordewdra ymhlith pobl ifanc ond hefyd yn helpu i herio’r ddelwedd negyddol y maent yn dioddef ohoni weithiau, trwy ddangos eu brwdfrydedd a’u galluoedd i’r gymuned gyfan.
Yn ychwanegol at ffitrwydd corfforol gwell bydd y bobl ifanc sy’n gysylltiedig â Shooting Stars yn elwa o’r cyfle i wella eu sgiliau, hyder, creadigedd a hunan-barch, a’r cyfan trwy gyfwng gweithgaredd corfforol iach.
Tudalen 1 o 2 ... mwy i ddod/

Grant y loteri yn seren wib ar gyfer dyfodol mwy heini…Tudalen 2 o 2
Gan bwysleisio pwysigrwydd y pot ariannu a’r prosiect, dywedodd Rheolwr Rhaglen Arian i Bawb Cymru, Bel Crewe:  “Prif amcan Arian i Bawb Cymru yw ariannu mentrau sy’n dod â phobl ynghyd i gymryd rhan a mwynhau amrediad eang o weithgareddau yn eu cymuned leol. Mae gordewdra plant yn bryder mawr sy’n wynebu teuluoedd a’ r llywodraeth ac mae’r prosiect hwn wedi adnabod blwch yn y ddarpariaeth a bydd bellach yn datblygu’r fenter gyffrous hon i fynd i'r afael â'r broblem sy'n dwysáu.”

Yn dilyn adolygiad o raglen Arian i Bawb Cymru, bydd newidiadau yn cael eu gwneud i fformat cyfredol y cynllun grantiau bach ym Mawrth 2009. O’r 1af Ebrill 2009 bydd pob un o’r dosbarthwyr achosion da y loteri sy’n cefnogi’r cynllun yn rhedeg eu rhaglenni grantiau bach eu hunain. Gellir parhau i wneud ceisiadau o dan drefniadau presennol cynllun Arian i Bawb tan 31 Mawrth 2009.
Am becyn ymgeisio Arian i Bawb ffoniwch 0845 600 20 40 neu am wybodaeth bellach ffoniwch: 01686 611740 neu gallwch ymweld â’r wefan: www.arianibawb.org.uk
Am wybodaeth bellach am y prosiectau llwyddiannus ac i gael manylion cyswllt y grwpiau, cysylltwch â swyddfa wasg y Gronfa Loteri Fawr yng Nghymru ar y rhifau ar ddiwedd y datganiad os gwelwch yn dda. 

Gwybodaeth bellach:
Swyddog y Wasg a Chysylltiadau Cyhoeddus yng Nghymru - Oswyn Hughes: 029 2067 8207
Cyswllt tu allan i oriau swyddfa: 07760 171 431

Llinell Ymholiadau Cyhoeddus: 08454 102030                       Ffôn testun:  0845 6021 659
Mae manylion llawn am ddyfarniadau grant Arian i Bawb ar gael yn:

www.arianibawb.org.uk 
Nodiadau i Olygyddion

Anela Arian i Bawb Cymru at: 
· gefnogi gweithgarwch cymunedol – drwy gynorthwyo cymunedau i fodloni eu hanghenion drwy weithredu gwirfoddol, prosiectau hunangymorth, cyfleusterau neu ddigwyddiadau lleol. Wrth “gymunedau” rydym yn golygu pobl o fewn ardal leol neu bobl sy'n rhannu diddordeb neu angen cyffredin;
· ymestyn mynediad a chyfranogiad - drwy annog mwy o bobl i chwarae rhan weithredol mewn grwpiau a phrosiectau lleol, a thrwy gefnogi gweithgareddau sy'n agored ac yn hygyrch i bawb sy'n dymuno cymryd rhan; 

· cynyddu sgiliau a chreadigedd – drwy gefnogi gweithgareddau sy’n cynorthwyo i ddatblygu pobl a chyrff, gwella sgiliau a chodi safonau, a 
· gwella ansawdd bywyd – drwy gefnogi prosiectau lleol sy’n gwella cyfleoedd, lles neu amgylchedd pobl, yn enwedig y rheini sy’n fwyaf difreintiedig yn y gymdeithas. 
Diwedd/

Cyhoeddwyd: 11-03-09

W A4A: 09-03-05 

